 Ո Ր Ո Շ ՈՒ Մ
Կատարողական վարույթը կասեցնելու մասին
        «15» 04.2019թ.




                                                         ք.Եղվարդ 
        Հարկադիր կատարումն ապահովող ծառայության Կոտայքի մարզային բաժնի Եղվարդի տարածաշրջանի բաժանմունքի ավագ հարկադիր կատարող, արդարադատության մայոր Խաչատուր Մարգարյանս, ուսումնասիրելով 19.06.2018թ վերսկսված թիվ 00231600 կատարողական վարույթի նյութերը.
Պ Ա Ր Զ Ե Ց Ի
       
ՀՀ Կոտայքի մարզի ընդհանուր իրավասության դատարանի կողմից 27.07.2010թ. տրված թիվ ԿԴ3/0457/02/09 կատարողական թերթերի համաձայն պետք է Անուշ, Քրիստինե, Աշոտ Դավթյաններից հօգուտ Հերմինե Մուսայելյանի համապարտությամբ բռնագանձել 4.873.297 ՀՀ դրամ։ 

ՀՀ Քաղաքացիական օրենսգրքի 411 հոդվածով սահմանված կարգով Անուշ, Քրիստինե, Աշոտ Դավթյաններից հօգուտ Հերմինե Մուսայելյանի հաշվարկել և համապարտությամբ բռնագանձել 1.825.620 ՀՀ դրամի բանկային տոկոսները` սկսած 01.04.2010թ-ից մինչև պարտավորության փաստացի կատարման օրը ներառյալ:

Կատարողական գործողությունների ընթացքում արգելանք է կիրառվել պարտապաններին համատեղ սեփականության իրավունքով պատկանող անշարժ գույքերի վրա և 14.12.2010թ. կատարողական վարույթներն ավարտվել են «Դատական ակտերի հարկադիր կատարման մասին» ՀՀ օրենքի 41-րդ հոդվածի 1-ին մասի 4-րդ կետի համաձայն։

19․11․2014թ․ Հարկադիր կատարումն ապահովող ծառայության Կոտայքի մարզային բաժնի Եղվարդի տարածաշրջանի բաժանմունք է մուտքագրվել ՀՀ Կոտայքի մարզի ընդհանուր իրավասության դատարանի կողմից 01.04.2014թ. տրված թիվ ԿԴ3/0502/02/10  կատարողական թերթերը, որոնց համաձայն պետք է Անուշ, Քրիստինե, Աշոտ Դավթյաններին համատեղ սեփականության իրավունքով պատկանող, ՀՀ Կոտայքի մարզ, գ. Պռոշյան հասցեում գտնվող թիվ 362-017 կադաստրային համարի 0.402 հա մակերեսով խաղողի այգին, թիվ 362-021 կադաստրային համարի 0.313 հա մակերեսով խաղողի այգին և թիվ 051-015 կադաստրային համարի 0.10 հա մակերեսով բնակելի կառուցապատման հողամասը հրապարակային սակարկություններով վաճառել` բռնագանձումը տարածելով վաճառքից ստացված գումարի վրա: Վերոգրյալի հիման վրա կատարողական վարույթները վերսկսվել են։ 

        
Կատարողական գործողությունների ընթացքում 10.07.2018թ․ և 12.11.2018թ. որոշումներ են կայացվել «Արգելադրված գույքը հարկադիր էլեկտրոնային աճուրդով իրացնելու մասին» և վերը նշված գույքերը ներկայացվել են հարկադիր էլեկտրոնային աճուրդի։

    
Կրկնաճուրդների ընթացքում վերը նշված գույքերի գինը նվազել է և ներկայումս   կազմում է 4.648.507 ՀՀ դրամ, իսկ պարտքը 12.04.2019թ. դրությամբ կազմում է 5.844.966 ՀՀ դրամ։


Պարտապաններին պատկանող այլ գույք չի հայտնաբերվել։

Կատարողական վարույթով բռնագանձման վերաբերյալ վճռի հարկադիր կատարման ընթացքում պարտապանին պատկանող ողջ գույքերի վրա բռնագանձում տարածելու պարագայում պարզվել է, որ այդ գույքերը օրենքով սահմանված նվազագույն աշխատավարձի հազարապատիկի և ավելի չափով բավարար չեն պահանջատիրոջ հանդեպ պարտավորությունների ամբողջական կատարումն ապահովելու համար։ 
  Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ հոդվածով և 37-րդ հոդվածի 8-րդ կետով.
                                                                  Ո Ր Ո Շ Ե Ց Ի
      Կասեցնել՝ 19.06 .2018թ. վերսկսված թիվ 00231600 կատարողական վարույթը 60-օրյա ժամկետով։
       Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.

       Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.

      Որոշման պատճենն ուղարկել կողմերին.

      Որոշումը կարող է բողոքարկվել ՀՀ վարչական դատարան կամ վերադասության կարգով` որոշումը ստանալու օրվանից տասնօրյա ժամկետում:
Ավագ հարկադիր կատարող`                                                                                  Խ.Մարգարյան
